Октябрь төп гомуми белем бирү мәктәбе


(7-9 нчы класс укучылары         өчен класстан тыш чара)

Укытучы: I категорияле татар теле һәм әдәбияты укытучысы Гарифуллина Дилбәр Р.
Бүген без дә ярышабыз,

Тапкырлыкта сынашабыз.

Зирәклектә узышабыз

Җиңдермәскә тырышабыз.

Исәнмесез, хөрмәтле укытучылар, укучылар! 

Эфирда, дөресрәге татар теле һәм әдәбияты кабинетында бүген “Көчсез звено” уены. Ул “Беләге юан берне егар, белеме булган меңне егар” девизы астында уза. Уенны һәркайсыгызның караганы бар. Аерма бары тик шунда: без акчага түгел, очкога эшлибез. Очколарны санап бару өчен безгә жюри составын билгеләп үтәргә кирәк (укучылар тәкъдим итәләр). Жюри статистиканы да алып барачак.

Уен финалга 2 кеше калганчы дәвам итә. 4 турдан торачак.

Ә хәзер уенда катнашучылар белән танышып үтик.

(уенда катнашучылар белән танышу ).

Һәр тур ахырында жюри статистика белән таныштыра, уенчылар көчсез звеноны билгелиләр, уеннан чыгучылар теләкләрен әйтеп уеннан чыгалар. 
Соңыннан җиңүчеләрне бүләкләү оештырыла.

1 тур.

1. Телнең сүзлек хәзинәсе. (лексика)

2. Синонимнар группасы. (синонимик рәт)

3. Татарстанның башкаласы. (Казан)

4. Халыкның телдән сөйләнә торган поэтик әсәрләре. (фольклор)

5. Ш.Камалның иң беренче басылган әсәре. (“Уяну”, 1909)

6. Татар теле алфавитында ничә хәреф бар? (38)

7. Билгеле бер территориядә яшәүче халыкның теле. (диалект)

8. Нинди агач җилсез шаулый? (усак)

9. Г.Исхакый үзенең бер әсәрендә катнаш никах мәсьәләсен күтәреп чыга. Ул нинди әсәр? (“Ул әле өйләнмәгән иде”)

10.  Мөселманнарның иң изге китабы. (Коръән)

11. Татарстанда үсүче иң куәтле агач. (имән)

12.  Вакыйга һәм күренешләрне  артык зурайтып сурәтләү. (гипербола)

13. Татарстанда ничә милләт яши? (107)

14. Аягын-башын яшерә таш күлмәге эченә. (ташбака)

15. Сыйфатның ничә дәрәҗәсе бар? (4)

16.  Капма-каршы мәгънәдәге сүзләр. (антонимнар)

17.  “Иң мөкатдәс нәрсә - (эш)” Г.Тукай.

18.  Шигырь юлларының бер-берсенә аваздаш, охшаш иҗекләр белән тәмамлануы.  (рифма)

19.  Урыс алфавитын татар халкы кайчан кабул иткән? (1939 нчы елда)

20.  Кемнең дә булса тормыш юлы турында язу. (биография)

21.  “Йолдыз кашка турында баллада”ның авторы, ТР-ның халык шагыйре. (И.Юзеев)

22.  Республикабызның төп табигый байлыгы. (нефть)

23.  “Шүрәле”не кем язган? (Г.Тукай)

24. Укучылар белем ала торган урын. (мәктәп)

25.  Хәрефләрнең кабул ителгән тәртиптә бер-бер артлы урнашулары. (алфавит)

26.  Сүзнең төп мәгънәле кисәге. (тамыр)

27.  Предметны һәм затларны белдерүче мөстәкыйль сүз төркеме. (исем)

28.  Без яшәгән авыл. (Октябрь)

29. Бикле келәт эчендә кара ком. (мәк)

30. Пьесада автор күрсәтмәләре. (ремарка)

31.  Вакыйгаларны бик кечерәйтеп тасвир итү. (литота)

32.  “Нәүрүз бәйрәме” кайчан була? (март)

33.  Телдә барлыкка килә торган яңа сүзләр. (неологизмнар)

34. Кешенең үз тормышы турында язганнары. (автобиография)

35.  Салих ...(Баттал, Сәйдәшев)

36.  Татарстанның дәүләт телләре. (татар, рус)

37.  Кама елгасының татарча исеме. (Чулман)

38. Теле юк, үзе аңлата. (китап)

39.  “Җан Баевич” әсәренең жанры. (комедия)

40. “Казакъ кызы”н кем язган? (Г.Ибраһимов)

41.  Казан хоккей командасының исеме. (“Ак барс”)

42.  Һәр синонимик рәттә аны оештырып торучы гомум төшенчәгә ия сүз. (доминанта)

43.  Мәгънәдәш сүзләр. (синонимнар)

44.  Кофеның туган җире. (Бразилия)

45.  “Ләһҗәи татари” сүзлеген кем төзегән? (К.Насыйри)

46.  “Көчлелегең белән горурланма, 

(Кешелегең белән горурлан).

47. Үткән көн. (кичә)

48. Хакыйкать сүзенең дөрес язылышын нинди сүзлектән карарга? (орфографик)

49.  “Кем җырлады”(Ә.Еники) әсәрендәге яшь лейтенантның сөйгән кызы. (Таһирә)

50.  “Ак күлмәгем” җырының авторы. (Ш.Җиһангирова)

II тур.

1. Татарстан дәүләт гербында төшерелгән җәнлек. (барс)

2. Калган эшкә... (кар ява).

3. “Сызгыра торган уклар”ны кем язган? (Н.Фәттах)

4. Көмеш тәнле, ите тәмле. (балык)

5. Кабер ташына язылган сүзләр, гадәттә шигырь. (эпитафия)

6. АЗ-КҮП. (антонимнар)

7. Яңа уку елы кайчан башлана? (сентябрьдә)

8. Татарстан флагын кем иҗат иткән? (Тавил Хаҗиәхмәтов)

9. Матур әдәбият әсәрләрендә табигать күренешләрен сурәтләү. (пейзаж)

10. Латин сүзеннән ясалган, көлүнең бер төре, усал һәм ачы итеп көлү. (сатира)

11.  Мәктәптә ничә компьютер? (4)

12.  “Ирләрем-җегетләрем, мине тыңлагыз! Мин ил башы тархан улы. Әмма шуны онытмагыз: мин-Тәңре улы!...” Кем турында сүз бара? (Албуга)

13.  М.Җәлилнең бер әсәрендә бер-берсенә мәхәббәт хисләре кабынган Тимербулат һәм Фәйрүзә образлары бар. Нинди әсәрдә? (“Хат ташучы” поэмасы)

14.  “Әтәч менгән читәнгә” әсәрендә гайрәтле әтәч. (Гәрәй-хан)

15.  Ия белән хәбәрдән торган җөмлә. (җыйнак)

16.  “Бакчачы турында ... (баллада)”. И.Юзеев.

17.  Исемнең ничә килеше бар? (6)

18.  Башы бер, күзе унике. (сәгать)

19.  Сүзләрнең төзелешен һәм ясалу ысулларын нинди бүлек өйрәнә? (сүз ясалышы)

20.  Берәр китап яки мәкаләнең төп эчтәлеген ача торган кыскача аңлатма. (аннотация)

21.  “Олуг Мөхәммәд” әсәренең авторы. (Г. Исхакый)

22.  Алабуга урманнарын сурәтләгән рәссам. (И.И. Шишкин)

23.  “Аты юкка ат булган, адашканга юл, ялгызга ясак, җәяүлегә таяк булган”. (Идегәй)

24.  Кизләү. Икенче төрле әйтсәк, ....(чишмә)

25.  Дәүләтнең төп законы. (конституция)

26.  Х.Туфанның тормыш иптәше. (Луиза Салиәсгарова)

27. Беренче хатын-кыз космонавт.(В.Терешкова)

28.  Озын колаклы җәнлек. (куян)

29.  М.Мәһдиевның “Кеше китә-җыры кала” әсәренең үзәгендә сурәтләнгән татар авылы. (Кара Чыршы)

30.  Әсәрдәге азаккы нәтиҗә. Грекча соңгы сүз. (эпилог)

31.  Р.Харисның “Кеше” ...(ораториясе)

32.  Һәр классны бизи торган дүртпочмаклы кара әйбер. (такта)

33.  “Ат иярләү” поэмасын кем язган? (Р.Харис)

34.  Р.Фәйзуллинның С.Сәйдәшевка багышлап язылган әсәре. (“Сәйдәш” поэмасы)

35. Ул кыш көне ява. (кар)

36. Авылдагы балалар бакчасы исеме. (“Ландыш”)

III тур.

1. Гармунчы. Ясалышы буенча нинди сүз? (ясалма сүз)

2. КАзый, талак, ярлык, золым. Болар нинди сүзләр? (архаизмнар)

3. Балавыз сыгу. (елау)

4. Нинди? Кайсы? Сорауларына җавап бирә торган сүз төркеме. (сыйфат)

5. Галиябануның сөйгәне. (Хәлил)

6. Туры сүз... (таш яра)

7. Аңлашылмый торган татарча сүзләрнең мәгънәләрен кайдан карап белеп була? (аңлатмалы сүзлектән)

8. Буратиноның әтисе. (Карло)

9. Спорт күнегуләренең берсендә (армиядә вакытта), турниктан егылып төшеп, йөри алмаслык булып имгәнә. Хикәя, повесть, пьесалар авторы. Кайсы әдип турында сүз бара? (Ф.Яруллин)

10.  “Койрыклар” әкиятен кем язган? (А.Алиш)

11.  М.Җәлилнең әсирлеккә эләккән елы. (1942 ел)

12.  “Зәңгәр шәл”нең авторы. (К.Тинчурин)

13.  Район газетасы. (“Авыл утлары”)

14.  Әйтелешләре бертөрле, ә мәгүнәләре төрле булган сүзләр. (омонимнар)

15.  Сүзлекләрне өйрәнә торган фән. (лексикография)

16.  Игътибар сүзе кайсы телдән кергән? (гарәп)

17. Төрки халыкларда Яңа ел. (Нәүрүз)

18.  Татар кызының милли баш киеме. (калфак)

19.  Сагыш-моң белән сугарылган лирик шигырь. (элегия)

20.  Сүзнең 2 яки аннан да күбрәк мәгънә беледерүе. (күпмәгънәлелек)

21.  Географик атамаларны өйрәнә торган бүлек. (топонимика)

22.  Корабльдә пешекче. (кок)

23. Аңлатма, комментарий. (шәрех)

24.  Ш.Камалның “Акчарлаклар” повестендагы Шәрәфи картның һөнәре. (тозлаучы)

25.  Матур әдәбиятта мәзәк итеп, дусларча тәнкыйтьләп көлү күренеше. (юмор)

26.  Тукай туган авыл. (Кушлавыч)

27.  “Игеннәр өлгерде” картинасын иҗат итүче рәссам. (Л.Фәттахов)

28.  М.Җәлилнең кызы. (Чулпан)

29.  2 яки берничә кешенең кара-каршы сөйләшүе.  (диалог)

IV тур.

1. Лексикологиянең сүзләрнең мәгънәләрен өйрәнә торган бүлеге. (семасиология) 

2. Фонетика нәрсә өйрәнә? (авазларны)

3. Көлкеле һәм күңелле эчтәлекле драма әсәре. (комедия)

4. “Соңгы көз” китабының авторы. (Ф.Әмәк)

5. Татарстан гимнының авторы. (Р.Яхин)

6. Укытучы урындыгына куела торган “мина” (кнопка)

7. Җиләк-җимеш суларыннан ясалган салкын эчемлек. (морс)

8. Мактау җыры. (мәдхия)

9. Үзара тезү юлы белән бәйләнгән җөмләләрдән торган кушма җөмлә. (тезмә кушма җөмлә)

10.  Дилбәр апагызның туган авылы. (Бәкәбез)
11.  Х.Сарьянның 7 нче класста нинди повестен өйрәндек? (“Бер ананың биш улы”)

12.  “Аның иҗаты башыннан ахырына кадәр яшьлек турында... Ул картайганчы яшьлектән айный алмый торган шагыйрь булып калачак!”- дигән С.Хәким. Бу сүзләр кем хакында? (И.Юзеев)

13.  “Шәфигулла агай” әсәренең жанры. (шарж)

14.  Нинди кош балаларын кышын чыгара? (чукыр)

15.  Түреш авылында туган шагыйрь, “Ышаныч”, “Җәяүле буран” китаплары авторы. (Х.Әюпов)

16.  Ә.Еникинең нинди хикәясендә шәкерт Бәдретдин турында языла? (“Матурлык”)

17.  Шигырь язучы. (шагыйрь)

18.  Алмагач төбендә нәрсә бар? (“ч” хәрефе)

19.  Нинди кош төнлә сайрый? (сандугач)

20.  Тел галиме....

21.  “Тапшырылмаган .... (хатлар)” (Г.Кутуй)
22.  Бу әсәр нинди жанрда язылган? (эпистоляр жанрда)

23.  Иске кулъязмалар һәм китаплар җыйнаучы, өйрәнүче белгеч. (археограф)

24.  “Казан утлары” журналының баш мөхәррире. 
ФИНАЛ.

1. Мәхәббәтне җырлауга корылган лирик шигырь, гыйшык җыры. (газәл)

2. “Тукай аһәңнәре” симфоник поэмасының авторы. (А.Монасыйпов)

3. Шагыйрь Зөлфәтнең чын исем-фамилиясе. (Дөлфәт Госман улы Маликов)

4. “Мөһаҗирләр” романын кем язган? (М.Галәү-Мәхмүт Галәветдин улы Мәрҗани)

5. А.Гыйләҗевка “Җомга көн кич белән”(1979), “Әтәч менгән читәнгә” (1979-80) повестьлары өчен 1983 нче елда нинди дәүләт бүләге бирелә? (Татарстанның Г.Тукай ис. Дәүләт премиясе)

6. Алаһы тәгаләнең җирдәге илчесе. (пәйгамбәр)

7. Алу гамәленең нәтиҗәсе. (аерма)

8. Тел белеменең сүз төркемнәрен һәм аларның грамматик билгеләрен өйрәнә торган бүлеге. (морфология)

9. Телнең сөйләм төзелешен өйрәнә.  (синтаксис)

10.  Казанда беренче мәртәбә татар телендә ачык спектакль кайчан куела? (1906 ел, 22 декабрь. Г.Камал “Кызганыч бала”)

11.  Маякчы кызның әтисе. (Мәрдән абзый)

12.  Уңыш алиһәсе. (Сөмбелә)

13.  Ш.Җиһангированың туган авылы. (Баек)

14.  КЕм ул Бакый Урманче? (рәссам, скульптор)

15.  “Мин” нинди сүз төркеме? (алмашлык)

16.  Әсәрдә уздырылган төп фикер яки фикерләр җыелмасы. (идея)

17.  “Инде көз булды, Гөлсем туташ, көз; һәр агачның җимеше пеште, миләшнеке-миләшчә, алманыкы-алмача!”- Бу өзек нинди әдипнең кайсы әсәреннән? (Г.Исхакый. “Көз”)

18.  Сәхнә әсәрләрен иҗат итүче. (драматург)

19.  Матур әдәбиятта цензура эзәрлекләвеннән качу өчен файдаланылган фикер яшерү ысулы. (эзоп теле)

20.  Дөрес язу кагыйдәләре җыелмасы. (орфография)
ФИНАЛ.

1. Әдәби әсәрдә сурәтләнгән кеше образы. (әдәби герой)

2. М.Җәлилнең Волхов фронтында эшләгән газетасы. (“Отвага”)

3. ТР-ның мәгариф министры. (Фарис Харисов)

4. Бу язучы Арча районының Гөберчәк авылыннан, Татарстанның халык язучысы. (М.Мәһдиев)

5. Грек теленнән алынган термин; ыру, кабилә, халык, милләт һәм аларның аерым өлешләренең исеме. (этноним)

6. “Әлдермештән Әлмәндәр” комедиясендә Әҗәл ролен башкаручы артист. (Р.Шәрәфиев)

7. Г.Исхакыйның кабере кайда ? (Истанбулда)

8. Адекват сүзенең мәгънәсе. (тәңгәл)

9. 10-11 кл. өчен татар теле дәреслегенең авторы. (М.З.Зәкиев, Н.В.Максимов)

10.  Авазлар кыскару нәрсә ул? (редукция)

11.  Н.Исәнбәтнең “Идегәй” трагедиясендә күчмәләр башы. (Нугайби) 

